
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2010 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 
ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1522-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
    <<Հայաստանի Հանրապետության 2010 թվականի պետական բյուջեի մասին>> Հայաստանի Հանրապետության օրենքի 9-րդ հոդվածի 11-րդ կետին, ինչպես նաև <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ մասին համապատասխան Հայաստանի Հանրապետության կառավարությունը    ո ր ո շ ու մ   է.


1. <<Հայաստանի Հանրապետության 2010 թվականի պետական բյուջեի մասին>> Հայաստանի Հանրապետության օրենքի և Հայաստանի Հանրապետության կառավարության 2009 թվականի դեկ​տեմ​բերի 24-ի <<Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին>> N 1522-Ն որոշման մեջ կատարել փոփոխություններ և լրացումներ` համաձայն NN 1-9 հավելվածների:

2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ   –  ՀԻՄՆԱՎՈՐՈՒՄ

<<Հայաստանի Հանրապետության 2010 թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման ցուցանիշներում փոփոխություններ կատարելու մասին>>  ՀՀ կառավարության որոշման նախագծի  ընդունման հիմնավորումը

ՀՀ կառավարության վերը նշված որոշման նախագծի ընդունման անհրաժեշտությունը պայմանավորված է հետևյալ հանգամանքներով. 

   Համաձայն ՀՀ կառավարության 2010 թվ. ապրիլի 29-ի <<Հայաստանի Հանրապետության Կառավարությանն առընթեր ՀՀ ոստիկանության արտաբյուջետային հաշվի միջոցների ծախսման 2010 թվականի նախահաշիվները հաստատելու, ՀՀ 2010 թվականի պետական բյուջեում և ՀՀ Կառավարության 2009 թվականի դեկտեմբերի 24-ի N 1522-Ն որոշման մեջ փոփոխություններ և լրացումներ կատարելու մասին>> թիվ 483-Ն որոշման 03.01.01`  <<05. Հայաստանի Հանրապետության քաղաքացու անձնագիր տալու կամ փոխանակելու վճարովի ծառայություններ>> ծրագրի սահմանված եռամսյակային բաշխման աճողական գումարների անփոփոխության պայմաններում անհրաժեշտություն է առաջացել կատարել տնտեսագիտական դասակարգման հոդվածներով նախատեսված հատկացումների վերաբաշխումների և գնումների անվանացանկի փոփոխություններ:
   ՀՀ Կառավարության 11.12.2008 թվ. թիվ 1465-Ն որոշման համաձայն, ՀՀ քաղաքացու անձնագիր տալու կամ փոխանակելու վճարովի ծառայությունների մատուցման համար, ՀՀ ոստիկանության անձնագրային և վիզաների վարչության կողմից 2010 թվականի 10 ամիսների ընթացքում գանձապետական արտաբյուջետային 900013159034 հաշվեհամարին մուտքագրվել է 225424.7 հազար դրամ գումար եկամուտներ, ինչը կազմում է 2010 թվականի բյուջետային տարվա համար կանխատեսված մուտքերի 149.5%-ը:

   ՀՀ կառավարության 11.12.2008 թվ. թիվ 1465-Ն որոշմամբ հաստատված ՀՀ քաղաքացու անձնագիր տալու կամ փոխանակելու վճարովի ծառայություններից 2010 թվ. 10 ամիսների ընթացքում օգտվել են թվով 12471 քաղաքացիներ: Պետք է նշել, որ 2009 թ. նույն ժամանակահատվածի համեմատությամբ ծառայություններից օգտված քաղաքացիների թիվն աճել է 5771-ով:

   Հաշվի առնելով 2010 թվականի 10 ամիսների փաստացի մուտքերը` ՀՀ ոստիկանության անձնագրային և վիզաների վարչության 01.01.2010 – 31.12.2010 թ.թ. ժամանակահատվածի համար արտաբյուջետային միջոցների գոյացման և տնօրինման նախահաշվում առաջարկվում է եկամուտները սահմանել 246.000,0 հազար դրամ / 2010 թվականի նախահաշվով նախատեսվածից 95.219,2 հազար դրամով կամ 63.2 % - ով ավելի, իսկ փաստացի մուտքագրված գումարից 74643.9 հազար դրամով կամ 33.1 % - ով ավելի/:

   Ավելացվող գումարները կուղղվեն հետևյալ հոդվածներին.

· Աշխատողների աշխատավարձեր և հավելավճարներ 4111 հոդվածին` 60.476,0 հազար դրամով` անձնագրային և վիզաների վարչության ծառայողների և աշխատողների սոցիալական վիճակի բարելավման:

· Սոցիալական ապահովության վճարներ 4131 հոդվածին 6.177,5 հազար դրամ` տեխնիկական սպասարկում իրականացնող անձանց սոցիալական ապահովության վճարումներն իրականացնելու համար:

· Մեքենաների և սարքավորումների ընթացիկ նորոգում և պահպանում 4252 հոդվածին` 300,0 հազար դրամ` տրանսպորտային միջոցների պահպանման և վերանորոգման համար:

· Նախագծահետազոտական ծախսեր 5134 հոդվածին` 661,2 հազար դրամ` անձնագրային և վիզաների վարչության Մաշտոցի անձնագրային բաժանմունքի շենքի կապիտալ վերանորոգման աշխատանքների նախագծման համար:

· Միաժամանակ  նախատեսվում է ի հաշիվ` համակարգչային ծառայություններ 4232 հոդվածից 500,0 հազար դրամ, տեղեկատվական ծառայություններ 4234 հոդվածից 236,0 հազար դրամ, կենցաղային և հանրային սննդի նյութեր 4267 հոդվածից 1.244,5 հազար դրամ և վարչական սարքավորումներ 5122 հոդվածից 2.555,4 հազար դրամ նվազեցման ընդամենը 4.535,9 հազար դրամ ևս ուղղել շենքերի և շինությունների կապիտալ վերանորոգում 5113 հոդվածին:

ՏԵՂԵԿԱՆՔ
<<Հայաստանի Հանրապետության 2010 թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման ցուցանիշներում փոփոխություններ կատարելու մասին>>  ՀՀ կառավարության որոշման ընդունման կապակցությամբ պետական բյուջեում ծախսերի ավելացման կամ եկամուտների  նվազման մասին

       Վերը նշված նախագծի ընդունման արդյունքում ՀՀ 2010 թվականի պետական բյուջեի եկամուտների և ծախսերի ծրագրային ցուցանիշներից յուրաքանչյուրը կավելանա համապատասխանաբար շուրջ 95.219,2 հազար  դրամով և 63.078,8 հազար դրամով:
ՏԵՂԵԿԱՆՔ

<<Հայաստանի Հանրապետության 2010 թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման ցուցանիշներում փոփոխություններ կատարելու մասին>>  ՀՀ կառավարության  որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Ց Ա Ն Կ

իրավական ակտերի, որոնց հիման վրա կամ որոնցից օգտվելով մշակվել է <<Հայաստանի Հանրապետության 2010 թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման ցուցանիշներում փոփոխություններ կատարելու մասին>>  ՀՀ կառավարության  որոշման  նախագիծը

1. <<Հայաստանի Հանրապետության բյուջետային համակարգի մասին>> ՀՀ օրենք,
2. <<Հայաստանի Հանրապետության 2010 թվականի պետական բյուջեի մասին>> ՀՀ օրենք,

3. «Ոստիկանության մասին» ՀՀ օրենք,

4. ՀՀ կառավարության 1999 թվականի հունիսի 10-ի՝ <<Հայաստանի Հանրապետության բյուջետային հիմնարկների արտաբյուջետային միջոցների սպասարկման, հաշվառման և վերահսկողության կարգը հաստատելու մասին>> N 404 որոշում 

5. ՀՀ կառավարության 2009 թվականի դեկտեմբերի 24-ի <<Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին>>   N 1522-Ն  որոշում:

6. ՀՀ կառավարության 2008 թվականի դեկտեմբերի 12-ի թիվ 1465 – Ն որոշում:

ՏԵՂԵԿԱՆՔ
<<Հայաստանի Հանրապետության 2010 թվականի պետական բյուջեի և Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման ցուցանիշներում փոփոխություններ կատարելու մասին>>  ՀՀ կառավարության  որոշման ընդունման կապակցությամբ իրավական ակտի նախագծմանը և քննարկմանը հասարակության մասնակցության մասին.

Իրավական ակտի նախագծմանը և քննարկմանը հասարակության մասնակցության մասին կետը կիրառելի չէ, քանի որ նախագիծը օրենքով տրված լիզորությունների իրականացմանն է վերաբերում:

